
எட்டுத் தொகை நூல்களுள் ஏறத்தாழ நூற்றுக்கும் மேற்பட்ட இடங்களில் கட்வுள் பேணி’ என்ற தொடரும், கடவுள் வழுத்தி என்ற தொடரும், ‘கடவுட் பழிச்சி என்ற தொடரும், கடவுட் கடம் பூண்டு என்ற தொடரும், கடவுள் ஓம்பி’ என்ற தொடரும் கடவுளாலம் பயன்படுவதை அறிகிறோம். என்றாலும் பேணி என்ற சொல்லும், போற்றி என்ற சொல்லும் மிகமிக அதிகமாக வழங்கப் பட்டுள்ளன. ஆழ்ந்து நோக்கினால் இறையன்பை, தெய்வபக்தியைப் பழந்தமிழர் தெய்வம் பேணி, ‘தெய்வம் போற்றி என்ற தொடர்களால் குறித்தனர் என்பதை அறிய முடிகிறது.

கிரியாமார்க்கம் என்று சொல்லப்படுகின்ற வேள்வி வழியை மேற்கொண்ட வைதிகர்கள், ஒவ்வொரு வேள்வியின் இறுதியிலும் தனக்கு இது வேண்டும் அது வேண்டும்’ என்று வரிசையாகப் பட்டியலிட்டுக் கேட்டதை அறிய முடிகிறது.

பின்னர் தோன்றிய உபநிடதங்களில் தாமும் வாழவேண்டும், உலகமும் வாழவேண்டும், அனைவரும் வாழவேண்டும் என்று கேட்கின்ற நிலை வைதிகத்தின் வளர்ச்சியடைந்த நிலையாகும். பழந்தமிழர் மேற்கொண்ட பக்திமார்க்கத்தில் ஒருவேளை வைதிகர்களைப் போல இது வேண்டும்’ அது வேண்டும் என்று கேட்டிருப்பார்களோ என்று நினைப்பதில் தவறில்லை.

		 இப்பக்கம் கடைசியாக 8 மார்ச்சு 2018, 07:21 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

